
S’Ufitziu de sa limba sarda de s’Ogiastra (ULS) paris cun sa rivista Sardegna
Ventirighe, in ocasione de s’annu internatzionale de sas limbas proclamadu dae
s’Onu, organizat su Beranu Literariu una manifestatzione chi pertocat unos cantos
addobios pro sa presentada de libros de autores sardos. Custu est unu primu
calendariu carrigu de eventos in ue ant a essere presentados libros de literadura sarda
in unas cantas comunas de sa Provintzia de Tatari chi ant aderidu a su progetu de
politica linguistica “In sardu, sa limba nostra”. A sas initziativas ant a ¢ssere
presentes sos autores de sos libros.

S’idea est cussa de promovere e valorizare sa limba sarda in totu sos ambitos e
agiudare a la difundere pro esempru in su campu de s’editoria, de sa literadura, de sa
musica e de sa tzinematografia.

Sa prima initziativa at a essere chenabura su 20 de lampadas a sas ses de bortaedie in
Banari in s’aula cunsiliare. Bachis Solinas, cultore de limba e de cultura populares,
at a presentare su libru Addaeriu de Gian Battista Fressura.

Su 26 de lampadas in Fiolinas a sa ses de bortaedie in su Tzentru sotziale in pratza
de su populu, Clara farina, professora e artista, presentat Pissighende su tempus
benidore de Nino Fadda.

S’11 de triulas in Bonnannaru a sas ses de bortaedie in su Tzentru sotziale in
carrera de sa Regione, Juvanna Tuffu de sa redatzione de Ventirighe presentat
Antonandria de Paulu Pillonca.

Su 18 de triulas a sas ses de bortaedie in Muros in su Tzentru culturale “Renato
Loria” in carrera de Brigata Tatari, s’istudiosu de literadura Antoni Arca presentat Sa
gianna tancada de Nanni Falconi. In mesu a mesus de s’initziativa est prevididu unu
dibatidu in ue ant a ¢ssere analizadas sas prospetivas e sos problemas de s’editoria
sarda. A s’initziativa b’at a essere Diegu Corraine, diretore de s’Ufitziu de sa limba
sarda de s’Ogiastra e Frantziscu Cheratzu de sas editziones Condaghes.

Su 25 de triulas a sas ses ¢ mesa in sa sala de sos cunvegnos (in su munitzipiu) in
Viddalba at a ¢ssere Liboriu Vacca, operadore culturale, a presentare su libru de
Giuseppe Tirotto L'umbra di lu soli.

Sa segreteria organizativa est cuidada dae Juvanna Tuffu de sa redatzione de
Sardegna Ventirighe.

